9

Монгол Улсын Их Хурлын 2017 оны хаврын ээлжит чуулганы 

Аюулгүй байдал, гадаад бодлогын байнгын хорооны 7 дугаар сарын 06-ны 

өдөр  /Пүрэв гараг/-ийн хуралдааны гар тэмдэглэл

Аюулгүй байдал, гадаад бодлогын байнгын хорооны  хуралдааныг Улсын Их Хурлын гишүүн Н.Энхболд удирдан явуулж, ирц, хэлэлцэх асуудлын дарааллыг танилцуулав.

Хуралдаанд ирвэл зохих 19 гишүүнээс 14 гишүүн ирж, 73.6 хувийн ирцтэйгээр хуралдаан 10 цаг 00 минутад Төрийн ордны “Их эзэн Чингис хаан” танхимд эхлэв. 

 Чөлөөтэй: Б.Бат-Эрдэнэ, Г.Занданшатар, Х.Нямбаатар, Л.Оюун-Эрдэнэ, Б.Энх-Амгалан, Л.Болд.

Нэг. Монгол Улсын Засгийн газар, Азийн хөгжлийн банктай хамтран хэрэгжүүлэх “Нийгмийн халамжийг дэмжих хөтөлбөр-2”-ийн Зээлийн хэлэлцээрийг соёрхон батлах тухай хуулийн төсөл

Хэлэлцэж буй асуудалтай холбогдуулан Сангийн сайд Б.Чойжилсүрэн, Сангийн яамны Хөгжлийн санхүүжилтийн газрын дарга Б.Доржсэмбэд, мөн яамны Зээл, тусламжийн бодлогын хэлтсийн дарга Э.Болор, Санхүүгийн бодлогын газрын дарга Ө.Баттулга, Төсвийн бодлого, төлөвлөлтийн газрын Төсвийн зарлагын хэлтсийн дарга О.Хуягцогт, Зээл, тусламжийн бодлогын хэлтсийн мэргэжилтэн Д.Эрдэнэтуяа, Төсвийн зарлагын хэлтсийн мэргэжилтэн Э.Номин-Эрдэнэ  нар оролцов.

Хуралдаанд Улсын Их Хурлын Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, референт  Б.Гандиймаа, Д.Түвшинбилэг  нар байлцав.

Хуулийн төслийн талаархи танилцуулгыг Улсын Их Хурлын гишүүн, Засгийн газрын гишүүн, Сангийн сайд Б.Чойжилсүрэн танилцуулав.

Танилцуулгатай холбогдуулан Улсын Их Хурлын гишүүдээс асуулт болон санал гараагүй болно. 

Н.Энхболд: Монгол Улсын Засгийн газар, Азийн хөгжлийн банктай хамтран хэрэгжүүлэх “Нийгмийн халамжийг дэмжих хөтөлбөр-2”-ийн Зээлийн хэлэлцээрийг соёрхон батлах тухай хуулийн төслийг дэмжье гэсэн санал хураалт явуулъя.

Зөвшөөрсөн:
10

Татгалзсан: 

0

Бүгд:


10


100.0 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Ц.Цогзолмаа Улсын Их Хурлын чуулганы нэгдсэн хуралдаанд танилцуулахаар тогтов.


Уг асуудлыг 10 цаг 09 минутад хэлэлцэж дуусав.


Хоёр. Монгол Улсын Засгийн газар, Азийн хөгжлийн банктай хамтран хэрэгжүүлэх “Банкны салбарыг нөхөн сэргээх, санхүүгийн тогтвортой байдлыг бэхжүүлэх хөтөлбөр”-ийн Зээлийн хэлэлцээрийг соёрхон батлах тухай хуулийн төсөл

Хэлэлцэж буй асуудалтай холбогдуулан Сангийн сайд Б.Чойжилсүрэн, Сангийн яамны Хөгжлийн санхүүжилтийн газрын дарга Б.Доржсэмбэд, мөн яамны Зээл, тусламжийн бодлогын хэлтсийн дарга Э.Болор, Санхүүгийн бодлогын газрын дарга Ө.Баттулга, Төсвийн бодлого, төлөвлөлтийн газрын Төсвийн зарлагын хэлтсийн дарга О.Хуягцогт, Зээл, тусламжийн бодлогын хэлтсийн мэргэжилтэн Д.Эрдэнэтуяа, Төсвийн зарлагын хэлтсийн мэргэжилтэн Э.Номин-Эрдэнэ  нар оролцов.

Хуралдаанд Улсын Их Хурлын Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, референт  Б.Гандиймаа, Д.Түвшинбилэг  нар байлцав.

Хуулийн төслийн талаархи танилцуулгыг Улсын Их Хурлын гишүүн, Засгийн газрын гишүүн, Сангийн сайд Б.Чойжилсүрэн танилцуулав.

Танилцуулгатай холбогдуулан Улсын Их Хурлын гишүүдээс асуулт болон санал гараагүй болно. 

Н.Энхболд: Монгол Улсын Засгийн газар, Азийн хөгжлийн банктай хамтран хэрэгжүүлэх “Банкны салбарыг нөхөн сэргээх, санхүүгийн тогтвортой байдлыг бэхжүүлэх хөтөлбөр”-ийн Зээлийн хэлэлцээрийг соёрхон батлах тухай хуулийн төслийг дэмжье гэсэн санал хураалт явуулъя.

Зөвшөөрсөн:
10

Татгалзсан: 

0

Бүгд:


10


100.0 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн О.Содбилэг Улсын Их Хурлын чуулганы нэгдсэн хуралдаанд танилцуулахаар тогтов.


Уг асуудлыг 10 цаг 13 минутад хэлэлцэж дуусав.

Гурав. Төв Азийн бүс нутгийн эдийн засгийн хамтын ажиллагааны институтыг үүсгэн байгуулах тухай хэлэлцээрийг соёрхон батлан тухай хуулийн төсөл

Хэлэлцэж буй асуудалтай холбогдуулан Сангийн сайд Б.Чойжилсүрэн, мөн яамны Хөгжлийн санхүүжилтийн газрын дарга Б.Доржсэмбэд, Зээл, тусламжийн бодлогын хэлтсийн дарга Э.Болор, Хөгжлийн санхүүжилтийн газрын мэргэжилтэн Б.Энхмаа нар оролцов.

Хуралдаанд Улсын Их Хурлын Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх н.Түвшинтөгс, референт  Б.Гандиймаа, Д.Түвшинбилэг нар байлцав.

Хуулийн төслийн талаархи танилцуулгыг Улсын Их Хурлын гишүүн, Засгийн газрын гишүүн, Сангийн сайд Б.Чойжилсүрэн танилцуулав.

Танилцуулгатай холбогдуулан Улсын Их Хурлын гишүүдээс асуулт болон санал гараагүй болно. 

Н.Энхболд: Төв Азийн бүс нутгийн эдийн засгийн хамтын ажиллагааны институтыг үүсгэн байгуулах тухай хэлэлцээрийг соёрхон батлан тухай хуулийн төслийг дэмжье гэсэн санал хураалт явуулъя.

Зөвшөөрсөн:
10

Татгалзсан: 

0

Бүгд:


10


100.0 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Ц.Цогзолмаа Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 20 минут үргэлжилж, 19 гишүүнээс 14 гишүүн ирж, 73.6 хувийн ирцтэйгээр 10 цаг 22 минутад өндөрлөв.

Тэмдэглэлтэй танилцсан:

АЮУЛГҮЙ БАЙДАЛ, ГАДААД БОДЛОГЫН


БАЙНГЫН ХОРООНЫ ДАРГА




Ж.ЭНХБАЯР
 
Тэмдэглэл хөтөлсөн: 
 
ПРОТОКОЛЫН АЛБАНЫ
 
ШИНЖЭЭЧ







Д.ЦЭНДСҮРЭН
УЛСЫН ИХ ХУРЛЫН 2017 ОНЫ ХАВРЫН ЭЭЛЖИТ ЧУУЛГАНЫ 

АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 

2017 ОНЫ 7 ДУГААР САРЫН 06-НЫ ӨДӨР /ПҮРЭВ ГАРАГ/-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Н.Энхболд: Байнгын  хорооны гишүүдийн энэ өдрийн мэндийг эрье. Аюулгүй байдал гадаад бодлогын байнгын хорооны ирц бүрдсэн байна. Зарим гишүүд маань Нийгмийн бодлогын байнгын хорооны хуралдаанд давхар оролцсон, ирцээ бүртгүүлчхээд явсан. 

Мөн өнөөдөр Вьетнамын парламентын  Аюулгүй байдлын байнгын хорооны гишүүд ирсэн, уулзалт дээр 2 ч гишүүн байгаа. Тэгэхдээ сая ирцээ бүртгүүлчхээд гарсан. Ингээд ирц бүрдэж байгаа тул хуралдаан нээснийг мэдэгдье. 2017 оны 7 сарын 6-ны өдрийн хуралдаан нээж байна. 

Хэлэлцэх асуудлыг танилцуулъя.  Монгол Улсын Засгийн газар, Азийн хөгжлийн банктай хамтран хэрэгжүүлэх “Нийгмийн халамжийг дэмжих хөтөлбөр-2”-ийн Зээлийн хэлэлцээрийг соёрхон батлах тухай хуулийн төсөл байгаа. Энэ төслийг Засгийн газар 2017 оны 7 сарын 5-ны өдөр өргөн мэдүүлсэн, соёрхон батлах.

Монгол Улсын Засгийн газар, Азийн хөгжлийн банктай хамтран хэрэгжүүлэх “Банкны салбарыг нөхөн сэргээх, санхүүгийн тогтвортой байдлыг бэхжүүлэх хөтөлбөр”-ийн Зээлийн хэлэлцээрийг соёрхон батлах тухай хуулийн төсөл, мөн Засгийн газар 2017 оны 7 сарын 5-ны өдөр өргөн мэдүүлсэн, соёрхон батлах асуудлыг ярина. Энэ хоёр хэлэлцээр бол олон улсын Валютын сантай байгуулсан гэрээний хүрээнд хэрэгжүүлэх ажлуудыг эрх зүйн талаас нь зохицуулах, хөрөнгө мөнгөнийх нь асуудлыг шийдэх ийм хэлэлцээрүүд байгаа.

Гурав дахь асуудал, Төв Азийн бүс нутгийн эдийн засгийн хамтын ажиллагааны институтыг үүсгэн байгуулах тухай хэлэлцээрийг соёрхон батлан тухай хуулийн төсөл, Засгийн газар 2017 оны 7 сарын 5-ны өдөр өргөн мэдүүлсэн, соёрхон батлах асуудлыг хэлэлцэх ийм асуудлууд байна.

Хэлэлцэх асуудалтай холбогдуулж өөр саналтай гишүүн байна уу? 

Алга байна.

Хэлэлцэх асуудалдаа оръё. Нэгдүгээр асуудал. Монгол Улсын Засгийн газар, Азийн хөгжлийн банктай хамтран хэрэгжүүлэх “Нийгмийн халамжийг дэмжих хөтөлбөр-2”-ийн Зээлийн хэлэлцээрийг соёрхон батлах тухай хуулийн төсөл.

Ажлын хэсэгт:  Сангийн сайд Б.Чойжилсүрэн, мөн яамны Хөгжлийн санхүүжилтийн газрын дарга Б.Доржсэмбэд, зээл тусламжийн бодлогын хэлтсийн дарга Э.Болор,  Санхүүгийн бодлогын газрын дарга Ө.Баттулга,  Төсвийн бодлого, төлөвлөлтийн газрын Төсвийн зарлагын хэлтсийн дарга О.Хуягцогт,  Зээл, тусламжийн бодлогын хэлтсийн мэргэжилтэн Д.Эрдэнэтуяа, Төсвийн зарлагын хэлтсийн мэргэжилтэн Э.Номин-Эрдэнэ гэсэн ийм улсууд оролцож байна.

Хөдөлмөр, нийгмийн хамгааллын яамнаас ирээгүй байна уу?  Ийм улсууд ажлын хэсэгт байна.

Хуулийн төслийн талаарх танилцуулгыг Улсын Их Хурлын гишүүн, Засгийн газрын гишүүн, Сангийн сайд Б.Чойжилсүрэн танилцуулна. 

Чойжилсүрэн сайдын микрофоныг өгье.

Б.Чойжилсүрэн: Байнгын хорооны гишүүд ээ, 

Монгол Улсын Засгийн газар, Олон улсын сан хамтран хэрэгжүүлэх өргөтгөсөн санхүүжилтийн хөтөлбөрийн хүрээнд 2017-2020 онд  Азийн хөгжлийн банкнаас 600 сая ам долларын санхүүжилт бүхий төсвийн дэмжлэг үе шаттайгаар олгохоор тохироод байгаа билээ. Энэ хүрээнд 2017 онд Азийн хөгжлийн банктай хамтран эдийн засгийн хүндрэлийн нийгмийн эмзэг бүлэгт үзүүлэх сөрөг нөлөөллийг бууруулах, төсвийн алдагдлыг нөхөх зорилгоор 150 сая ам долларын санхүүжилт бүхий нийгмийн халамжийг дэмжих хөтөлбөр-2-ыг хэрэгжүүлэхээр тохирон хөтөлбөрийн зээлийн хэлэлцээрийг  2017 оны 5 дугаар сарын 31-ний өдөр байгуулаад байна.

Энэхүү хөтөлбөрийн зээлийн эргэн төлөгдөх хугацаа 15 жил, үүнээс эхний З жилд үндсэн төлбөрөөс чөлөөлөгдөх ба зээлийн хүү нь Лондонгийн банк хоорондын  зах зээлийн жилийн хүүн дээр 0.5 хувийн шимтгэл, хөрөнгийн нөөцийг баталгаажуулсан хураамж болох 0.15 хувийг нэмсэнтэй тэнцүү байна.

Хөтөлбөрийн зээлийн хэлэлцээр нь Монгол Улсын Олон улсын гэрээний тухай хуулийн 8 дугаар зүйлийн 8.1.2-т заасны дагуу  гадаад улсын болон олон улсын банк санхүүгийн байгууллагаас авах зээлийн ерөнхий нөхцөлийн талаарх олон улсын гэрээ тул Улсын Их Хурлаар соёрхон батлуулах шаардлагатай юм.

Иймд асуудлыг хэлэлцэн шийдвэрлэж өгнө үү. Анхаарал тавьсанд баярлалаа.

Н.Энхболд: Чойжилсүрэн сайдад баярлалаа. 

Илтгэлтэй холбогдуулаад асуулт асуух гишүүн байна уу? Алга байна.

Саналтай гишүүн байна уу?  Байхгүй байна. Энэ нэгэнт зөвшилцчихсөн. Хоёрдугаарт бид нар “а” гэсэн бол “б”-г нь хэлэх ёстой. Том гэрээгээ байгуулчихсан юм чинь тэр гэрээнийхээ хүрээнд хэрэгжүүлэх арга хэмжээ гэдэг утгаар нь гишүүд ойлгож байгаа байхаа гэж бодож байна.

Санал хураалт явуулъя.

Монгол Улсын Засгийн газар, Азийн хөгжлийн банктай хамтран хэрэгжүүлэх “Нийгмийн халамжийг дэмжих хөтөлбөр-2”-ийн Зээлийн хэлэлцээрийг соёрхон батлах тухай хуулийн төслийг дэмжье гэсэн томьёоллоор санал хураалт явуулъя.

Гишүүд санал хураалтад оролцъё.

10 гишүүн оролцож,  10-уулаа дэмжсэн байна.

Хуулийн төслийг хэлэлцсэн талаарх Байнгын хорооны санал, дүгнэлтийг нэгдсэн хуралдаанд Цогзолмаа гишүүн танилцуулна.

Хоёрдугаар асуудалдаа оръё.  Монгол Улсын Засгийн газар, Азийн хөгжлийн банктай хамтран хэрэгжүүлэх “Банкны салбарыг нөхөн сэргээх, санхүүгийн тогтвортой байдлыг бэхжүүлэх хөтөлбөр”-ийн Зээлийн хэлэлцээрийг соёрхон батлах тухай хуулийн төсөл.

Ажлын хэсэг түрүүн нэрийг нь дурдсан. Чойжилсүрэн сайд хуулийн төслийн талаарх танилцуулга хийнэ. 

Б.Чойжилсүрэн: Байнгын хорооны дарга, эрхэм гишүүд ээ, 

Монгол Улсын Засгийн газар, Олон улсын сан хамтран хэрэгжүүлэх өргөтгөсөн санхүүжилтийн хөтөлбөрийн хүрээнд 2017-2020 онд  Азийн хөгжлийн банкнаас 600 сая ам долларын санхүүжилт бүхий төсвийн дэмжлэг үе шаттайгаар олгохоор тохироод байгаа билээ. Энэ хүрээнд 2017 онд Азийн хөгжлийн банктай хамтран санхүүгийн тогтвортой байдлыг хангах, банкуудын өрсөлдөх чадварыг нэмэгдүүлэх, чанаргүй зээлийг шийдвэрлэх механизмыг нэвтрүүлэх, хяналт тавих механизмыг сайжруулах, шаардлагатай санхүүжилтийн хэмжээг нөхөх зорилгоор 100 сая ам долларын санхүүжилт бүхий банкны салбарыг нөхөн сэргээх, санхүүгийн тогтвортой байдлыг бэхжүүлэх хөтөлбөрийг хэрэгжүүлэхээр тохирон хөтөлбөрийн зээлийн хэлэлцээрийг  2017 оны 5 дугаар сарын 31-ний өдөр байгуулаад байна.

Энэхүү хөтөлбөрийн зээлийн эргэн төлөгдөх хугацаа 15 жил, үүнээс эхний З жилд үндсэн төлбөрөөс чөлөөлөгдөх ба зээлийн хүү нь Лондонгийн банк хоорондын  зах зээлийн жилийн хүүн дээр 0.5 хувийн шимтгэл, хөрөнгийн нөөцийг баталгаажуулсан хураамж болох 0.15 хувийг нэмсэнтэй тэнцүү байна.

Хөтөлбөрийн зээлийн хэлэлцээр нь Монгол Улсын Олон улсын гэрээний тухай хуулийн 8 дугаар зүйлийн 8.1.2-т заасны дагуу  гадаад улсын болон олон улсын банк санхүүгийн байгууллагаас авах зээлийн ерөнхий нөхцөлийн талаарх олон улсын гэрээ тул Улсын Их Хурлаар соёрхон батлуулах шаардлагатай юм.

Иймд асуудлыг хэлэлцэн шийдвэрлэж өгнө үү. Анхаарал тавьсанд баярлалаа.

Н.Энхболд: Сайдад баярлалаа.  Асуулттай гишүүн байна уу?  Алга байна.

Үг хэлэх гишүүн байна уу? Алга байна.

Дахиад л нөгөө том хөтөлбөрийн хүрээнд хэрэгжүүлж байгаа арга хэмжээнүүдийн нэг шүү дээ.

Санал хураалт явуулъя. Монгол Улсын Засгийн газар, Азийн хөгжлийн банктай хамтран хэрэгжүүлэх “Банкны салбарыг нөхөн сэргээх, санхүүгийн тогтвортой байдлыг бэхжүүлэх хөтөлбөр”-ийн Зээлийн хэлэлцээрийг соёрхон батлах тухай хуулийн төслийг дэмжье гэсэн томьёоллоор санал хураалт явуулж байна.

Санал хураалт.

10 гишүүнээс 10 дэмжиж, 100 хувийн саналаар санал дэмжигдэж байна.

Санал, дүгнэлтийг Содбилэг гишүүн танилцуулъя.

Энэ хоёр зээлийн хэлэлцээр дээр Сангийн яамныхан нэг юм анхаараарай.  Сая Олон улсын гэрээ, хэлэлцээрийн тухай хууль батлагдсан байгаа. Энэ хуулиар ийм төрлийн хэлэлцээрүүдийн орчуулгыг Сангийн яам хариуцаж, хийж оруулж ирж байх ёстой. Энэ харж байхад, энэ хоёр хуулин дээр хоёулан дээр нь ингээд явбал болохооргүй орчуулгын юмнууд байна шүү. Одоо та нар эндээс гараад манай энэ Хишигсүрэн зөвлөхтэй уулзаад, тэр юмнуудаа засаж, янзлаад чуулганд оруулахаас өмнө түүнийгээ зохицуулсан байгаарай. 

Дахиж Байнгын хорооны хуралдаанд ийм орчуулгын эргэлзээтэй, алдаатай юмнууд оруулж ирвэл, нэг мөсөн болгож байж түүнийг чинь хэлэлцүүлж байна шүү. Энэ удаад тулчихсан асуудал байгаа учраас бид нар ингээд явууллаа. Түүнийг чуулганд орохоос өмнө засна шүү.

Дараагийн асуудалд оръё. Төв Азийн бүс нутгийн эдийн засгийн хамтын ажиллагааны институтыг үүсгэн байгуулах тухай хэлэлцээрийг соёрхон батлан тухай хуулийн төсөл.

Ажлын хэсэг, Чойжилсүрэн сайд, Доржсэмбэд, Болор, Сангийн яамны Хөгжлийн санхүүжилтийн газрын мэргэжилтэн Энхмаа нар байгаа.

Хуулийн төслийн талаарх танилцуулгыг Чойжилсүрэн сайд хийе. Ер нь бол урьд нь энэ хөтөлбөр нэртэй явж байсан үйл ажиллагаа. Үүнийг зохион байгуулалтынх нь хувьд институци болгоод ажиллах ийм асуудал энэ гэрээгээр орж ирж байгаа.

Чойжилсүрэн сайд танилцуулгаа хийе. 

Б.Чойжилсүрэн: Байнгын хорооны дарга, эрхэм гишүүд ээ, 

Монгол Улс  2002 онд Төв Азийн бүс нутгийн  эдийн засгийн хамтын ажиллагааны хөтөлбөрийн гишүүн орон болсон ба тээвэр, эрчим хүч, худалдааны бодлого, худалдааг хөнгөвчлөх гэсэн 4 чиглэлээр хамтран ажиллаж ирсэн. 

Энэ хугацаанд хөтөлбөрийн хүрээнд бүс нутгийн шинж чанартай гаалийн шинэчлэлийн төсөл, Монгол Улсын худалдаа болон хүний хөгжил төсөл, бүс нутгийн авто замыг хөгжүүлэх төсөл /Чойр, Зам-Үүдийн чиглэлийн авто замыг барих/-үүдийг хэрэгжүүлсэн бол өнөөдөр баруун бүсийн авто замыг хөгжүүлэх, Ярант- Улаан байшин чиглэлийн авто замыг барих төслүүдийг хэрэгжүүлж байна.

Замын-Үүдийн логистикийг хэрэгжүүлэх төсөл, Хилийн үйлчилгээг хөгжүүлэх бүс нутгийн төсөл, Ургамал, малын эрүүл ахуй, Хүнсний аюулгүй байдлыг хангах төслүүдийг мөн хэрэгжүүлж байна.

Хөтөлбөр нь бүс нутагт ядуурлыг бууруулж, эдийн засгийн өсөлтийг хангах зорилготой бөгөөд энэхүү зорилгыг амжилттай хэрэгжүүлэхийн тулд гишүүн орнуудад дэмжлэг үзүүлэх институтийг үүсгэн байгуулж байгаа болно.

Институтийг үүсгэн байгуулах тухай хөтөлбөрт  Монгол Улсын Засгийн газар  2017 оны 1 дүгээр сарын 10-ны өдөр гарын үсэг зурсан ба Олон улсын гэрээний тухай хуулийн 8.1.3-т заасны дагуу Монгол Улсын хууль тогтоомжид зааснаас өөр журам тогтож байгаа олон улсын гэрээ тул хэлэлцээрийг Улсын Их Хурлаар соёрхон батлуулах шаардлагатай байна.

Манай Улс тус хэлэлцээрт нэгдэн орсноор хүлээх аливаа төсөв, санхүүгийн үүрэг байхгүй. Харин институтийн үйл ажиллагаа, удирдлага, шийдвэр гаргалтад гишүүн орны хувьд бүх түвшний эрхийг эдлэх боломжтой болно. Тухайлбал, институтийн төсөв, стратеги, үйл ажиллагааны хөтөлбөр, чиглэлийг тодорхойлох, шийдвэр гаргах, батлахад саналын эрхтэй оролцох, институтийн үйл ажиллагаанд Монгол Улсад хэрэгцээ шаардлага бүхий үйл ажиллагааг туслуулахад нөлөөлөх, институтийн захирлыг Монгол Улсаас томилох зэргийг дурьдаж болно.

Институт нь гишүүн орнуудын чадавхийг бэхжүүлэх арга хэмжээг зохион байгуулахаас гадна хөтөлбөрийн хамтын ажиллагааны үйл ажиллагаанд шаардлагатай судалгаа, шинжилгээний ажлыг хийх юм.

Асуудлыг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Н.Энхболд: Чойжилсүрэн сайдад баярлалаа. 

Хэлэлцээрийн төсөлтэй холбогдуулаад асуух гишүүн байна уу?  Алга байна.

Үг хэлэх гишүүн байна уу? Алга байна.

Санал хураалт явуулъя. Төв Азийн бүс нутгийн эдийн засгийн хамтын ажиллагааны институтыг үүсгэн байгуулах тухай хэлэлцээрийг соёрхон батлан тухай хуулийн төслийг дэмжье гэсэн томьёоллоор санал хураалт явуулж байна.

Гишүүд саналаа өгнө үү? Санал хураалт.

10 гишүүнээс 10 гишүүн дэмжсэн байна.

Байнгын хорооны санал, дүгнэлтийг чуулганы нэгдсэн хуралдаанд Цогзолмаа гишүүн танилцуулъя.

Байнгын хороогоор өнөөдөр хэлэлцэх асуудлууд дууслаа.

Хуралдаан  өндөрлөснийг мэдэгдье. Оролцсон гишүүддээ баярлалаа.

Дууны бичлэгээс хуулбарласан:

